
ФЫДЩЛТЫ КАРЗ ХЩСТЩ

НЫСАН

Цы бафта иугщр къухы,
Уый н’ ахады цщсты...
Нщ зонды тых, нщ тухи
Мах ног рындзтщм хщссы.

Мах рщстщджы гщпп-дугъщй
Щнщхъуаджы тщрсщм –
Гщркъайау нщ ныздухщд,
Йщ разщй нщ хщссщд!

Лщгщн йщ амонд конд у:
Йщ фидщнмщ – йщ каст.
Лщгщн йщ цард йщ зонд у,
Йщ зонд та у йщ маст...

Щрвгщроны фщлм-тщлмыл
Куы сщндзщвы нщ цщст,
Ущддщр ма нщ щрфщнды
Ущлщрвтимщ щрмхщст!

1977.20.01

 СИКЪОГАЛЫ ХЪЫСМЩТ

Сикъогал, дам, нщ фосрщгъауы хызт,
Гуылмыз сыкъайщ алырдщм щвзыста,
Йщ уынгщг марой хизщнуатщй хъуыст –
Йщ боны хъиутщ афтщмщй щрвыста.

Дзырдта, мщнщн, дам, а рщгъау цы сты,
Сщ иу дщр, дам, нщ фщлщудзщн мщ ныхмщ...
Ныр иннщ галтщ хидкалщн куысты
Фщлдщхтой мщр, ущззау похцитщ ‘мпъыхтой...

Нщ кодтой йемщ галщй-галмщ хыл
Йщ карщнтщ – нщ йщ хастой сщ сщрмщ...
Щмщ сикъогал нал хщцыд зщххыл,
Йщ богътщй-иу ныццарыдта нщ сщрвщт.

Рщтъузынщввонг алкщмщ лщууыд –
Нщ галрщгъауыл нал кодта щвыд бон...
Йщ хорзы кщйттщ галты ‘хсщн кщм уыд! –
Щмщ йщ игщр артыл сыгъд щрвылбон...

Фщлщ нщ саст йщ хъщбщр дзых ущддщр:
Дзырдта, кщнын, дам, дзыллщйщн фыдщбон...
Ныр-иу куы скодта адщмыл уынгщг бон,
Ущд-иу сикъогал бафснайдта йщ сщр.

Цы нщ кодта – щртхъирщнщй, кщлщнщй,
Ущддщр рщгъы йщ «хъизщмар» нщ цыд...
...Куы ныххщдмщл – нщ йын бахъуыди цырт –
Йщ зылын сыкъа зщххщй каст ущлщмщ.

1992

   ХЩМЫЦЫ ФЫРТ

Хщмыцы фырт Батрадз бадти хохы
сщр цъитийыл, цщмщй йе ‘ндон уазал
кодтаид,уый тыххщй. Касти уырдыгщй
щмщ уыдта, Зилахары цытщ цщуы, уый.

       Нарты кадджытщ

Ныгуылщнырдщм Хур тылди сындщггай,
Сыгъзщрин тынтщй хохрындзтимщ баиу...
Йщ зщдбадщн цъщх Цъитийы сынщгщй
Фщлгщсыд Уый – зынгдзаст щмщ болатриу.

Уыдта бщрзондщй:
Кад щмщ бщркадщн
Кщддщрау нал и арвы бын щмфидыц,
Ущрхщджы цот парахат фынгтыл бадынц,
Фщлщ фыдщлты карз хщстщ нщ фидынц.

Уыдта – куыдта, цщссыгтщй нщ – цщхщртщй:
«Кщд йе ‘нусон фщтк нал щмбарын цардщн –
Хщлщгщймард дщлщмщдзыд сщлхщртщ
Цы монцщн систы номы лщгтщ Нартщн?

Ацщмщзы сыгъзщринщфцщг уадындз
Ныддургомыг, сыбырттщг дщр нщ кщны...
Ущнтщхъилщй нщ гуыппырсартщ бадынц,
Нщ къуызыппатщ риущмбщрц лщгщрдынц.

Нщ аущрдынц былалгъ щппщлд, мщнг фауыл,
Сщхи щнхъщлынц арвщнцой цщджындзтщ...
Кщнынц тщрхщттщ Намысыл, Щгъдауыл
Щртщ Нартщн сщ худинаггщнджытщ!..»

...Ныгуылщнырдщм Хур тылди сындщггай,
Сыгъзщрин тынтщй хохрындзтимщ баиу...
Йщ зщдбадщн цъщх Цъитийы сынщгщй
Фщлгщсыд Уый – зынгдзаст щмщ болатриу.
Уыдта – куыдта...

2001.01.08

СЩУМЩРАЙСОМЫ АРФЩТЩ

Табу – Дщхицщн, Стыр Хуыцау,
Дщу фщрцы та ныл сбон и!
Дщ уаз номы щмсщр ныхас,
Тщхуды ‘мщ, куы зонин...
Тыхджын Дщ щмщ бараг Дщ –
Цщстуарзонщй нщм ракщс,
Рщстудщн дщр, мщнгудщн дщр
Дщ бщрзонд тщрхон рахщсс!

Щппщтфщлдисщг Стыр Хуыцау,
Табу Дын уа Дщхицщн,
Пехуымпарщй, ущдщгондщй –
Нщ сщ кщныс Ды хицщн!
Дщ сыгъдщг ранщй рафщлгщс,
О, ма ныл рахщт махыл –
Дщ комытщф у н’ алчи дщр,
Нщ рыг дщр Дын зынаргъ у...
Дщ рард дзиглотщн, о Хуыцау,
Сыгъзщрин арфщ рауадз,
О, адщмыл сщ зиныхай
Ущлахиз кщнын ма уадз!
Ысфыдщх и, ыссырддзаст и
Дщ буц байзщддаг абон, –
О Стыр Хуыцау, ныххатыр кщн,
Йщ низыхатт ын базон!
Йщ низыхатт – йщ зщрдщйы,
Ныррухс щй кщн Дщ фарнщй,
Куыннщ ‘взида йщ хионмщ
Хщцщнгарз щмщ армщй!
Табу – Дщхицщн, Стыр Хуыцау,
Дщу фщрцы та ныл сбон и,
Дщ уаз номы щмсщр ныхас,
Тщхуды ‘мщ, куы зонин...
Ныххатин Дщм мщ зоныгыл:
Ирон дзыллщ – Дщ уазщг,
Щрвылрайсом нщ хохрындзтыл
Зщлдаг сщущхсид хъазщд!
Йщ нщртон фидыц райгас ущд
Фыдщлтыккон фщндырщн!
Къобор лщппутщ-сагсуртщ
Ирон чындзытщн гуырщд!
Кщстщры куывдщн чъирийаг
Ирон куырой щрыссщд,
Ирон кщртщй ирон ныхас,
Щхсщры къщрццау, хъуысщд!
Бщрц щмщ фидыц саккаг кщн
Нщ цин щмщ нщ рисщн,
Кщрщф щмщ щдзщстуарзон

Нщ зщрдщты ныцъцъист кщн!
Дщ ущздан арфщ саккаг кщ,
О Стыр Хуыцау, бщрзондщй:
Ирон лщгщн йщ цонджы тых
Ущд коммщгщс йщ зондщн!
Бынатмондаг сщлхщртщй нын
Нщ рагон ущзщг бахиз,
Нщ дзырд щмщ нщ хъуыддаджы
Кщнщд Дщ ном ущлахиз!
О, ма скщнщд ирон лщгыл
Фыдбон щмщ фыдщхсщв, –
Хщрамы бщсты Де Стыр Ном
Нщ зщрдщты куыд хщссщм!

1995.02.04 – 2001.20.12

 РАГБОНТЩ

   О детство! Ковш душевной глуби.
                         Б. Пастернак

Куы сфщлмщцын щлгъаг дам-думты мастщй,
Фщрнщйдзаг ми куы нал фщахсы цщст, –
О сабидуг, сыгъзщрин фестай, уастщн,
Мщ удлщуущн ды вщййыс ущд щрмщст.

Ды басгуыхтщ мщ цардвщндагщн рухс тын...
О сабидуг, – хъщдын бщх щмщ ехс...
Кщм-иу тылдысты, араугщ, мщ рустыл
Тщвд цщссыгтщ – ехх, уыцы дуджы фест!

...Кщнынц фщдисхъщр уасджытщ сщударыл...
Бщтщхъойыхъщу тарф фынщй кщны...
Ныллщгамад самандуркъул хщдзарщн
Йщ рудзынгщй гщзщмщ рухс кщлы...

2002

      НОГБОН

Дис мщхщдщг дщр фщкодтон
(Афтщмщй та федтон цард):
Саузым ахаста, ‘мщ Ногбон
Уыд щвидыц, уыд щнкъард.

Сабитщ уал хъазынц кщрты,
Фщлщ нщу нывыл сщ хъазт...
Заз дщр пака армщй ущртщ
Арвмщ митщнхъщл нымдзаст.

Райсут, сабитщ, мщ арфщ:
– Дардыл анщрщд ущ зард,
Мит куыд рауардзщнис, афтщ
Сомбон райдзаст ущд ущ цард!

...Хур – бщрзонд арвы бщстастщу
Зщххщн цардамонд хщссы...
Ногбон, сабитщ ‘мщ зазтщ
Арвмщ митщнхъщл кщсынц...
2002

ХЪОЛА

Ущд оххай, оххай! Иры зщхх куы ныррызт,
Кщны та ногщй сау марой, дщдщй...
«Дщ мард фесщфа!» –
Ацы карз фыдщлгъыст
Мщ дзыллщйы сщр баййщфта, ущуущй.

Ир фегуыппщг щрра хъысмщты дзщхстмщ,
Фщдзщхста ма бщрзонд арвыл йщхи...
Тщмщнкалщг щвзист-дзщнхъа къщдзщхтщ
Ныр тугщвдылдщй равдыстой сщхи.

Аллоны зщххы царщфтыд кщстщртыл
Куы нщ ныууай фыркуыдщй ды фщсус,
Фщхщр дщ дзыхщй дуртщ щмщ мщртщ,
О рагон Иры хъарщггщнщг ус!
2004 азы сентябрь

* * *
Цыма дщ цъити раргъщвта йщ хуылфщй,
Цыма дщ Терк щвзист доны цынадта,
Цыма щрхызтщ арвы ‘нщбын къуырфщй,
Цыма дщ щрдз мщ цин, мщ мщтщн радта...

Цъщх арв цыма цъщх тщдзынджытщй фемщхст
Щмщ фщтагъд дщ цъщх цщстытщм цадщг...
Щвщццщгщн, куы фембщлдыстщм демщ,
Ущд райдыдта мщ цардамонды кадщг.

1961

* * *
Щрбауалдзщг та. Байтыгътон мщ рудзынг.
Щвдадз ущлдщф щрбагуылф ласта уатмщ.
Мщ бафале магноли артау судзы.
Сщууон хщхтщ –

щгуыппщг щмщ сатщг.

«Ысдзырдта» Терк...
Йщ уылщнты змщлд фезнщт.

Йщ уынщр мыл щхцон сагъщс щфтауы.
Щртщфсти зщхх –

йщ ихщнризщй фервщзт
Щмщ та ногщй царды билцъ щфтауы.

Щрцарди уалдзщг зщрдщты ‘мщ щрдзы.
Парахатщй йщ ущздан фщтк щвщры.
Щрвылаз нщм щрбацщуы, ущддщр дзы
Щдзух нщхицщн ног ныфсытщ ‘вщрщм.

КАР

Сырхзынг нщмгуытау, Ивгъуыды фщныкыл
Мщ царды бонтщ уарщгау кщнынц.
Чысыл щртытау, дарынц уым бщрджытщ
Щмщ сщм тавын Абонщй мщхи.

Цщуын мщ кары.
Зноны лщппу нал дщн.
Мщхицщн мын ныр кщстщртщ щгъдау
Кщнынц: куы мын мщ ущлдай нуазщн айсынц,
Куы та мын раттынц Ныхасы бынат.
Щхсызгон мын куыннщ вщййы, ущвгщ та!
Фщлщ фесхойы зщрдщсщр цыдщр:
Кщд фаг лщггад нщ бафтыди мщ къухты
Мщ хистщртщн... Ущд къахырбыл – мщ цард...
Щмщ кщд нал и рагбонтщм ыздщхщн,
Нщ баззайдзщни хщс ущддщр мщныл:
Мщ кщстщртщн уыдзщни Абон Ивгъуыд,
Щмщ сын уадзын Абоны мщ уд,
Мщ рщнхъытщ – мщ уды урс цщхщртщ.

1972

* * *
Цы ‘рхщндщг дщ,
щмбисщхсщвы дардщй
щрбайхъуысщг тщхгщ поезды уасын:
цыма лщгщн йщ фщстаг ныфс фщласыс,
цыма щз нщ –
ды вщййыс иунщг
тары...

УРС СОНЕТ

Аслам монцтщ ад нал кщнынц мщнщн.
Мщ уарзты фурд щррщсуг и, щрбадти.
Зщххы ущлцъар – щнщсыбыртт, щнцад,
йщ арфы та щмбу кщны сырх магмщ.

Куы срщдувынц йщ сау риущй щваст
Зынг цщджындзтщ хъщрахстгщнгщ, уыраугщ,
сщ ущлныхты ущд рахщссынц былар,
стщй цардыхос – нщ дарщг хщхтщ ‘вдисщн.

Мах щрдзы иу хай, щрдзы сконд ыстщм;
йщ куырыхон фщтк махщн у фщзминаг:
цы кщныс, уый – зщрдиагщй, бщстон.

Кщд талф-тулф митщй не скщндзынщн фарн
мщ дзыллщйщн – фщлтау лщудзынщн хъусщй...
Рщстщгмщ. Кщнщ, чи зоны, бынтон.

   ЩВАСТ ФЕМБЩЛД

Мщ зщдыхай мщм рацыди щргомщй
щви мыл зинтщ хъарынц кщд сщ маст?..
Мщ зынг тщрныхыл сщмбщлди щваст
ущлвонг цъититы сатщг уддзщф комы...

Цыдтщ мщнырдщм иударон фщлысты.
Щрттывта арв – дщ цщстыты тщмщн...
Щмщ дыл гъа ныр андзщвой мщ уырзтщ,
раст афтщ арв щргщрах ласта мщн.

Нынкъуысыди,
йщхи ныууыгъта дуне,
зщххы къори йщ бындзарщй ныррызт.
...Щрчъицыдтон...
Уыдтщн зыбыты иунщг...
Щдзщм тары мщ риуы гуыпп-гуыпп хъуыст.

* * *
Фщраз, поэт, нынныхъуыр-иу дщ хъщрзын:
Щвдис дщ цин, ныгъуылдщй дар дщ маст...
Хуымщтщг лщг щхцон уаргъау цы хщссы,
Дщущн уый у сырхзынг щфсондзау раст!

Нщу алкщй хай рщстдзщф хъуыдыйщн йе ‘рттывд... –
Ущдщ дщ зщрдыл ацы фщтк лщуущд,
Куы ракщсой амалджын сщудщджертщ
Былысчъилщй дщ буц рщнхъытщм, ущд.

Ныббар дщ ус, дщ тугщйгуырд хъщбултщн
Щбузн щмщ пайдамондаг ныхас...
«Ремонтытщ», «серванттщ», «гарнитуртщ» –
Бырщттщ сты!
Поэзи та – щгас!
Фщраз, кщд дын щнщфщлтщрд ущнгуытщ –
Дщ кщстщртщ –
Нщ рог кщной дщ хщс...
Поэт, дщ мастщй ратщдзщг рщнхъытщй
Дщ бафхщрджытщн удщнцой щрхщсс!

Ызгъщллаггом цщрщнбонты щхсыныс,
Фщлщ нщ ахсы иущн дщр йщ зонд:
Къщйных щрмщст дщ бакастщй кщй зыныс,
Щнщуи та дщ уд кщй у тщссонд...я

 



18








   





 

     









  
    

   






   








19







  


























   

  












20

   




 







   


    


        

















 
      








21

    
     





     







  









       
    





   

  
       




 





22

   











 

 












       



















23


     







   

      



     
     



         


     










      










24













       
  











    




 



       






 





25


       















    
   


       


   





















26




 








  













    





















27





       
     













       
   









    

      











       

      



28




 







       

      
      
 


  






  


   





  











29


   












     












       
      




       

        











30

  















     











         



     




  




      




31

















      



      




          





       

     





     






32








 












  







 












    

        



33











     

  

     




    




























 



34






    




  

 





  

      










      










   








35




        



    

      











     



















        





36

















   
 

   

    

  











      



   

 





37

       



      

   





















      



     



















38
















































39

 
       



















    






       

      



        

        







40








































     








41






        
     




    



   































42







      


      

    
    












       
   

    








       



         



43

   
     
























  










        









44







      
      














 























45


      


















        
















    










46

      

     



  

      









       
    






    



















47

 









































      



     



48





      

      










      

       
 





    

    


        
  


      











49

















   



       














       


     

   



 



50

 

     




      


    


       

  







   




     
      





     
     









51

     
       

       








 











         


 













       








52

    













     






        

       






    




 


      











53

 







      










       









    





 







         



54

    
   




     
     












    











   




   


    








55

    



    







 





      
       













     

       





   




56








    
   






      








      
  






















57









     




      

  








    


           






  



        










58



        



       
      


        

       

   








         


       






       












59















    

   
















     













60






 



 


      


  





 
   


     




   












     



61




       
      









         

  




     





   








      

        

 







62





    




















      
         

   

   









      




63








    



 
  



     
 

 






   









       













64



       
   


























     

     




      










65



















       





   

   


    









         





     

 



66




         













     



























       




67





     





        







        













 


      


    


  





68

 

 
     










   
      

     



     



      


  


















69


      








 






   



    
      













     








70







































   









71









  




















     



    





       












72

 







  





       





       


    

        








      












73

       






       


     

      


       










        










     

        






74


         
       






































      








75



 



      














       
  



       
     





    







     




76












      


 

















         








      




77


    

    

    















      











     















78











  


     














 





     







    


 



79

    












   




























 





80














   



















        






 








81




  
      




        




















   






      







 



82

        








     








   



 



       















      





83






      

       





















    



     


  







     



84















   
















    




     









85

    









я



86

 

   МЩ РУХС ДЗУАР

* * *
Ацы буц изщр мщ зщрдщ
Арвмщ стщхынмщ бщллы,
Уым ыстъалыты цщхщртщй
Рухсзщл музыкщ кщлы.

Уым щнустщм нщй мщлщн дщр,
Уым нщй тугкалщг фыдщх.
Уым поэзийы кщлщнтщн
У сщ тщхщн дщр ущрщх.

Бонщй щхсщв у сыгъдщгдщр,
Маргджын калм кщны фынщй.
Зщрдщйы цщф у сындщгдщр:
Сты йын дохтыр щхсщв, мщй…

Ам – сыгъдщгщй уд нщ зайы,
Цард щм калмы марг хщссы.
Ам дщ де ‘фсымщр дщр сайы, –
Зщрдщ сагъщстщй нщрсы.

* * *
Зщрдщ уалдзщджы дидинщг рафтауы,
Уый ысвщййы зщлдагау фщлмщн.
Ущ мщ дуне, кщй бон у дщу рафауын:
Уарди-дидинау калыс тщмщн.

Хуры уаз тынау ахъары зщрдщйы
Сау дыуущ цщсты артуадз цщхщр.
Уый дщуыл мщн дщ дзыккутщ ардауынц,
Ронгщй расыгау зилы мщ сщр.

Хъоппщг дидин ныннщрсти йщ агъуды,
Хуры тынтщм фщцщуы хуындзау.
Мидбылты мщм нымддзастщй куы бахудыс,
Ущд щнхъщлын мщхи щз Хуыцау.

Ды мщ зщрдщмщ алы бон рухсдзау дщ,
Щмщ буц у дщ узщлдщй уд.
Ды Хуыцауы фщндонщй мщ рухс дзуар дщ,
Дщ мын дидины сыфау рщсугъд.

* * *
Кщм дщ, мщ базырджын щнкъарщн?
Ыссудз дщ арт.
Мщ бщстщн, уарзонщн, щмгарщн
Рщсугъд кщн цард.

Щрцыдтщ уазщгуаты ардщм,
У зщхх хщдзар.
Щмщ дзы макуы райгуыр мардщй,
Фщрнщй фщзар.

У цард цыбыр щмщ щнщраст,
У зын фыссын.
Зщххыл фщцщрщн нщй щнщуарзт,
Ысу фысым.

Ыскал ыстъалыйау цщхщртщ,
Ыссудз дщ арт.
Цы уарзыс, бавщр уым дщ зщрдщ,
Уыдзщн уый цард.

О УЫЦЫ ИЗЩРТЩ

Фщлмщн, ыстъалыджын изщртщм
Кщм кодта фщсивщд фынщй!
Нщртон ирон фщндыры зщлтщм
Щргуыбыр щмщ хъуыста мщй.

Рщууддзщф уыгщрдщнтщй хаста
Мыддщттщг дидинты хщрздщф.
Мах хъазын, кафын афтщ уарзтам,
Щмщ нщ туг уыди хщрзтщвд.

Ущлщрвтщм сайдта мах нщ рщстщг.
Кщй нщ нщ фщндыди тщхын?!
Зщххон ыстъалыты ныхщстщй
Уыд буц нщ уд щмщ нщ фын.

Щмщ щуущндыдыстщм афтщ –
Щнустщм мах уыдзыстщм хъал,
Рщхджы ыстщхдзыстщм ущлщрвтщм,
Кщндзыстщм йе стъалытщй хал.

Щмщ нщ буц ущздан рщсугъдтщн
Сщ хъуыртщй стъалытщ кщсдзщн…
Щвзонгад, ма дын уа фщцудщн:
Ды дщ рщсугъд фынтщ хщссщг.

 * * *
Ам зарщг нщ зщлы,
Ам цардвидыц нщй.
Дщлимон кщм цщры,
Уым фарн у фынщй.

Ныр давджыты бщстщ
Нщ бщстщ куы сси,
Рщстдзинад йщ хщстщй
Кщны уым гуысси.я

ЩРТЩ ‘МДЗЩВГЩЙЫ

    СОМБОНЫ ХЩЛАРЩН

Мщ дзщбщх хщлар, зщрдщ дщм нщ ущнды –
Нщ та баци мщ бон мщ сис ныууадзын!
Ысдойны дщн щмщ та мщ щрфщндыд
Поэзийы сыгъдщг суадонщй нуазын…

Цщмщн хъщуынц щмбщхст хъуыдытщ царды? –
Щз иуахщмы хинымщр ыскарстон:
«Кщстщрты аккаг хъару нщй мщ зарды»,
Щмщ мщ фщндыр айнщгыл ныссастон…

Ущдщй нырмщ мыл рацыд азтщ… бирщ, –
Фщлщ мщ тугщй зарщгщн нщй сщфщн:
Куы цщра хъщуы цасфщнды дщр бирщгъ,
Ущддщр щм дымгщ хъщды тщф ыскъщфы!..

  ЗЫМЩГОН ЩХСЩВ

   (Якутаг тетрадщй)

Урсбарц мигъты ‘хсщн рщсугъдщй
Мщй кщсагау ленк кщны…
Хауы та мщнщн мщ удщй –
Цымщ, ахсщв уый кщм и?

Кщд мщнау нымдзаст и арвмщ,
Мысы ивгъуыд бонты таг?
Кщд ныдздзщгъщл хъщды тарфы
Щмщ нал ары фщндаг?

Кщд мщнау нщ фембщлд мысы,
Мщйы хуызы федта мщн?
Кщд, мыййаг, йщ хъару сысы,
Щмщ нал у, нал, сщрщн?!.

Зщрдщ та йщ арф сагъщстщй
Бонмщ нал фщцух и, нал…
Амондджын дщн ахщм уарзтщй…
Ис адзалщн дщр мадзал!..

ФЩЛЫВД ЛЩГЩЙ
  ЫСТЫР ПОЭТ НЩ УАЙЫ

Фщлывд лщгщй ыстыр поэт нщ уайы, –
Щцщг поэт у, хур бонау, щргом…
Гщды митщм йщ сонт зщрдщ нщ райы –
Бщрзонд хщссы, пехуымпарау, йщ ном…

Ыстыр поэт нщ фидауы ныхщстщй –
Йщ зонд фыдцардщй басгуыхы ыстыр,
Фщлщ нщ кщсы никщмщ фщлмщстщй –
Йщ бирщ хщстщ фидинаг ысты…

Йщ уаргъ хщссы щгуыппщгщй, нщ чиуы:
Йщ абон щмщ фидщн сты щмбаст,
Фщлщ хщцынц хъазуат тохщй йщ риуы –
Сщ монцтщй гуырынц цинтщ щмщ маст.я



СФЁЛДЫСТАДОН БЫНТЁ

ДЗУЦЦАТЫ Хадзы-Мурат

УРС БАЗЫРТЩ

    МЗАИА1

Сиси-нани,2

мщй
кщны

фынщй,
Арвы фщндщгтыл фщцыди –

бафщллад мщй.
Сиси-нани,

цад – йщ хуыссщн,
зщхх – йщ авдщн,

фщлмщн, цъщх-урс,
Йщ фщллад куы нщ суадза, –

не схиздзщн арвмщ,
нщ кщндзщн рухс.

Сиси-нани,
дымгщ йщ базыртщй

йщхи щрбатыхта,
хуыссы тымбылтщй,

Дщттщ
     къщдзщхты цщсгщмттыл

урс дзыккутау
хуыссынц пыхцылтщй.

Сиси-нани,
абхазаг алолаймщ

мщй кщны фынщй,

Мзаиа дщр бафынщй,
йщ хъщбысы – мщй.

* * *
Щз, йщхи чи фщсайдта, уыдон рамбулщг,
Цы фесафон, уымщн

нщ цщудзынщн йщ агурщг,
Алцыдщр мщм

раздщхдзщн искщд –
хъщрмттщй зщгъай,

уазщлттщй,
Мщ хъщлщс

къщдзщхтщн дщттын –
раздщхдзщн мщм азщлдщй,

Уыдзщн мын
 иу хъщлщсы бщсты

сщдщ хъщлщсы,
Щмщ фендзынщн иухатт –

мщ хъщлщс
дунетыл

щххщссы...
Щз дщттын

мщ цщстщнгас
цщугщдонщн –

тщх йемщ! –
Бауа щмдзщрин

денджызы цъщхимщ, тыхимщ.
Щз, сайдущвджыты рамбулщг, –

зщрдщнцой дщн, барон:
Сафын алцыдщр –

цщмщй
фылдщр

ыссарон...

* * *
Смщсты ис арт –

артдзщст ын у уынгщг.
Ныртщккщ ратондзщн

   щддщмщ тызмщг –
Йщхи фщйнщрдщм фщхщссыныл домщг –

Щмщ йщ
нал бауромдзщн

уромщг.
Уым та денджыз –

къаннщг ын у йщ сынтщг,
Абухы, схъиуы,

кщны хъуыргъуындщг.
Ныртщккщ йщ былтщй ракщлдзщн,
Зщхх ын фаг

нал кщндзщн.
Денджызы донщй

арт нщ ахуысдзщн,
Артщй

денджызы дон
нщ байсысдзщн...

Зщххыл щнхъщвзщг денджызы
ленк ничи нщ акщндзщн,

Зщххыл щртыхсщг артмщ
йщхи ничи нщ батавдзщн...

ХИН

Арв дщлщмщ, тулдз-къохмщ,
щруагътой фщлмщст цщргщстщ, –

Къалиутыл щрбадой
щмщ сщ фщллад суадзой.

Фщлщ уайтагъд
хинщйдзаг цъиутщ

суагътой сщ сщртщг хъщлщстщ,
Уасой, цъиу-цъиу кщной,

удты фщдисы тас тадзой,
Сабырад фехалой,

цщргщстщ ма ‘рцъынд кщной сщ цщст,
Ма феной щнцой,

тыхсой щмщ риссой.
Цщргщстщ та хъуамщ баулщфой,

бирщ нщ, –
цалдщр сахаты щрмщст,

Цщмщй та
сщ базыртыл

арв ущлщмщ сисой.
Цалдщр сахатмщ

ам сщ фщллад ныууадздзысты,
щмщ та дардыл

Айтындздзысты сщ базыртщ,
арв та сисдзысты ущлийау

парахат.
Фщлщ нщ!

Хинщйдзаг цъиутщ –
цыма хщйрщджыты ардыд –

Цщргщстщн нщ ратдзысты
улщфынщн

фадат.
Арв ноджы дщлдщр щрцщудзщн,

цъиутщ цъиу-цъиу кщндзысты,
Щмщ ущд фендзысты арв

щввахсмщ,
фщдисон тщмщнщй,

Фендзысты йщ,
нырмщ кщй уыдтой

щрмщст цщргщсты цщстыты
Щмщ сын щнусбонтщм

стщхщн
кщмщ нщй.

* * *
Щз – райсом –

сщууон щртщхщй щхсад...
Сабыргай сабимщ бацщуон –

Хуыцауы скондмщ, –
Арщхстгай йщм

бавналон
урс базыртщй щнцад –

Райхъал уа
щмщ стила йщ къухтщ

суинаг бонмщ.



103

Щз – сихор –
хурщй судзын,

фестадтщн пиллон, –
Иу уарзт, иу бщллиццщй

чи судзы, уыдон
Фембщлой иумщ,

сщ сщрмщ лщууон, зилон,
Кщд дзщнщтщй

раивид
   сщ фыдбон, сщ зындон.

Щз – изщр –
удщй уа, буарщй фщллад, –

Мщ цщстытщй чи хъуызы,
 уыцы рухс бавщрон,

Ма фесщфа,
ма фесафа

йщ хуыз уа, йщ ад,
Щнцой щмщ сабырдзинадщй йщ

банущрдон.
Щз – райсом –

сщууон щртщхщй щхсад...
Щз – сихор –

хурщй судзын,
фестадтщн пиллон...

Щз – изщр –
удщй уа, буарщй фщллад...

Щмщ щппщт уыдон
щрцщуынц

щрмщст иу бон…я



«МАХ ДУДЖЫ» РАВДЫСТ

Нщ равдысты – РЦИ-Аланийы сгуыхт нывгщ-
нщг Хетщггаты Хъазыбеджы фырт Асланы куыс-
тытщ.

Аслан каст фщци Дзщуджыхъщуы нывгщнынады
училищ щмщ Санкт-Петербурджы Репины номыл
нывгщнынады, скульптурщйы щмщ архитектурщйы
паддзахадон академион институт. Йщ куысты сщйраг
темщтщ сты Нарты кадджытщ щмщ аланты истори.
Фыдщлты цард щмщ тохы хабщрттщ нывгщнщг щнгом
бщтты абоны дугимщ.

Хетщджы-фырты сфщлдыстады ахсджиагдщр
щнтыстытыл банымайын щмбщлы, Щрыдоны,
Дщллаг Санибайы, Бирщгъзщнджы, Дзщуджыхъщуы
Сыгъдщг Георгийы аргъуантщн, сылгоймщгты Алай-
наг моладзандонщн, стщй Намысы Мемориалщн цы
нывтщ сарщзта, уыдон дщр. Ущдщ Алагиры аргъуан
цалцщг кщныны хъуыддаджы дщр архайдта иттщг
зщрдиагщй.

Сыгъдщг Гоар.

Сыгъдщг Алан.

Сыгъдщг Спиридон щмщ Сыгъдщг Васили.



107

Дуне ирвщзынгщнщг щмщ 12 апостолы.

Цыппар хщстоны.

Фыдщлты дуар.

Рщстдзинад агургщйщ.



109

Щнщцщсгом.

Шамантщ.



110

Апостол Петр.

Апостол Андрей.



111

Щнкъард зарщг.

Щртщ пехуымпары.



112

Мщлщтдзаг тох.

Кувщг лщг.

Дзщуджыхъщуы сывщллщтты 81-щм цщхщрадоны.

      ХЪИСФЩНДЫР

Хъисфщндыр – нщ ивгъуыдщн йщ зщрдщ,
У щрмщстдщр армыдзаг йщ къус –
Бацыди дзы дунейы щрхщндщг,
Бацыди дзы стъалытщн сщ рухс.

Нартщй нын щрвон зщлтщ щрхщссы,
Худын у йщ бон щмщ кщуын,
Куы йщ цагъдмщ стщхын щз цщргщсау,
Куы йщ цагъдмщ цавддурщй лщууын.

Цщр ущдщ зщххон хурау щнусты,
Кщн тызмщг Дуне дщ зщлтщй хъарм!
Арвы зынг нщ ахуысдзщн дщ къусы,
Саби сисдзщни ущлдщр дщ фарн.

Хъисфщндыр – нщ ивгъуыдщн йщ зщрдщ,
Дугтщ нын йщ фщрцы сты щргом.
Щмщ сиды ног Иры фщлтщртщм:
«Басгуыхут нщ урс хщхтау щнгом!»я

